BC Cenedlaethol
Nodau ac Amcanion – Enghraifft 1
CANLLAW I ATHRAWON
Pwnc – Ddylai Ysgolion roi 2 awr yr wythnos o addysg gorfforol orfodol?
Nodau Byddech yn disgwyl i’r rhain ateb y cwestiwn sydd wedi’i roi yn y teitl. 
· Darganfod faint o addysg gorfforol sy’n digwydd mewn ysgolion bob wythnos. Byddech yn disgwyl i’r myfyriwr edrych ar ‘yr angen am ymarfer corff’, ‘y ddarpariaeth bresennol’ a beth fyddai ‘manteision/anfanteision eu newid’ (yn iaith y plant wrth gwrs). Ar hyn o bryd, mae hyn yn llai na’r hyn sy’n ddelfrydol.
· Darganfod a ddylid gwneud mwy. Yn y bôn, ffordd arall o eirio’r teitl yw hwn. Rydych yn disgwyl i’r nod hwn hefyd gyfrannu at ateb cyffredinol y cwestiwn sydd wedi’i roi yn y teitl. 
Amcanion
· Edrych ar google i weld faint o addysg gorfforol sy’n digwydd mewn wythnos. Mae hwn wedi’i eirio’n wael, ac nid yw’n nodi paramedrau’r ymchwil. Efallai nad Google yw’r lle gorau i gasglu’r wybodaeth hon. Dylai myfyrwyr osgoi enwi peiriannau chwilio, ond gallent awgrymu rhai gwefannau penodol e.e. ‘gwefannau’r Llywodraeth sy’n nodi’r oriau a argymhellir’ 
· Cyfweld ag athro addysg gorfforol i weld faint mae’n ei addysgu mewn wythnos. Gellid ymestyn hwn i sôn am gynnwys y cyfweliad â’r athro addysg gorfforol ‘Faint o amser sydd ganddo/ganddi, sut mae’n teimlo am y peth, beth hoffai ei gael a pham’.
· Ffeindio’r rhyngrwyd i ddarganfod faint o ymarfer corff ddylai pobl ifanc ei wneud bob wythnos. Yn y bôn, yr amcan cyntaf wedi’i ysgrifennu mewn ffordd wahanol yw hwn, felly nid yw’n briodol. 
· Gwneud holiadur i gael barn pobl ynglŷn â faint o addysg gorfforol ddylai gael ei haddysgu mewn ysgolion. Oes angen mwy o dystiolaeth gynradd ar yr ymchwiliad (a’r pwnc)? 

Pwnc – Ddylai Cymru fabwysiadu cyfraith cydsyniad tybiedig ar gyfer Rhoi Organau?
Mae’r rhain yn dod o safbwynt myfyriwr gradd uchaf ar lefel Genedlaethol. 
Nodau
1. Ymchwilio i fanteision ac anfanteision rhoi organau a ‘chydsyniad tybiedig’
2. Ymchwilio i ddwy wlad sydd wedi cyflwyno cydsyniad tybiedig a’u dadansoddi
3. Casglu barn y cyhoedd ac arbenigwyr am gydsyniad tybiedig. 
Amcanion
1a
Ymchwilio ar-lein i’r dadleuon moesegol o blaid ac yn erbyn cydsyniad tybiedig
1b
Ymchwilio ar-lein i ganfod y dadleuon meddygol o blaid ac yn erbyn cydsyniad tybiedig.
2a
Ymchwilio i gyflwyniad cydsyniad tybiedig yn Sbaen a’i ddadansoddi
2b
Ymchwilio i gyflwyniad cydsyniad tybiedig yn Norwy a’i ddadansoddi
3a
Creu, cynnal a dadansoddi holiadur ynglŷn â barn y cyhoedd am roi organau a chydsyniad tybiedig
3b
Cael safbwynt arbenigwr drwy gyfweld â Dr. Richard Hobson, meddyg teulu lleol. 

Mewn trafodaeth yn y dosbarth, gallai myfyrwyr drafod y cwestiynau canlynol:-
· Oes gormod i sôn amdano o fewn y canllaw nifer geiriau o 1000-2000 o eiriau?
· Ydy hyn yn caniatáu digon o gyfle i gynnwys data rhifiadol? 
· Fyddai hi’n well sôn yn fanylach am lai o feysydd ymchwil?

